
Donostia, 2017ko urtarrilaren 19a

IDAZKARI NAGUSIARI

ILUNBEREN ERABILEREI BURUZKO KONTROL MOZIOA

Irabazi  Donostia  udal  taldearen  bozeramaile  Amaia  Martin  Garinek,  Udalbatzaren  Araudi

Organikoaren 98. artikuluan oinarrituta, KONTROL MOZIO hau aurkezten du. Mozioa hil honetako

Pertsonentzako  Zerbitzuen  Batzordean  EAEANk  Ilunberen  erabilerei  buruz  emandako  epaiari

buruzko interpelazioaren ondorio da.

JUSTIFIKAZIOA

Urte amaieran jakin genuen Tokiko Gobernu Batzordeak 2013/13/27an egindako akordioaren aurka

udal hautetsien ordezkariek aurkeztutako errekurtsoari buruz Euskal Autonomia Erkidegoko Auzitegi

Nagusiak  emandako epaiaren berri.  Akordio  hark  Donostia Arena 2016-Ilunbe guneko  erabilera

anitzeko  pabiloiko  ekintza,  ekitaldi  eta  jardueren  antolaketa,  kudeaketa  eta  ustiapenerako

eskubideak esleitzeko baldintza pleguak onartu zituen, eta espazio horretan animalien aurkako tratu

txarrarekin lotutako jarduerak eragotzi dituen.

Aipatutako epaiak argi utzi zuen “akordioak, beren eskumenaren arloan, udal pabiloiaren erabilerak

zehaztera mugatzen zirela, animalien tratu txarrak eragiten zituzten erabilerak kanpo utzirik,  eta

kultura, arte, musika eta kirol arloko eskaintza zilegitasunez sustatuz”; horrenbestez, ez zuen inolaz

ere debekatzen hirian zezen ikuskizunak egitea, kontu hori udalaren eskumenetik at baitago.

Finean, EAEANk ebatzi zuen Udalak eskumena duela bere jabetzako eraikin bati zer erabilera eman

erabakitzeko,  eta  berretsi  zuen ez  zirela  lehia  librearen eta  enpresa  askatasunaren printzipioak

urratu.

Batzordean, Goia alkateak adierazi zuen tauromakia legezko jarduera dela eta Udalak ezin duela

debekatu, baina EAEANk argi dioela honako hau: “zilegi da pabiloiaren erabilerak determinatzea,

eta hiritarrek ez dute erabilera jakin bat eskatzeko eskubiderik, udal autonomiari jarraituz Udalak

duelako ahalmen hori; jardun hori ez da indarrez kaltetuko edo baldintzatuko hiritarren iritziaren

eraginez eta ez da epaitegien egokitasun irizpideez ordezkatuko”. 

Era berean, gogora ekarriko dugu hiritarren pertzepzioaren azken inkestaren arabera Donostiako

hiritarren % 71 udal baliabide eta instalazioak zezen korridak ospatzeko erabiltzearen aurka dagoela,

eta Donostia Antitaurina Orain plataformak 10.000 sinadura bildu zituela hirian gai horri buruzko

galdeketa bat egiteko. Azpimarratuko dugu inkestan ez zela galdetu hirian tauromakia debekatzeari

buruz, udal baliabide eta instalazioen erabilerei buruz baizik. Hala, ulertzen dugu EAEANren epaiak

berresten duela  Udalari  soilik  dagokiola  erabaki  hori  hartzea,  baina  horrek  ez  duela  galarazten

erabakia hartzeko hiritarrei iritzia eskatzea.

Zezen plazaren erabilerei dagokienez, Udal Gobernuak publikoki adierazi du instalazioak hobetzea

ere pentsatzen ari dela, espazio horretan beste kultur eta kirol ekitaldi batzuk ospatu ahal izateko.

Hobekuntzen artean dago, adibidez, zezen plazako hondarra hormigoiz edo beste material batzuez

ordezkatzea, urte osoan erabili ahal izateko. Plazaren mantenuak bostehun mila euroko gastua du

urtero, eta beraz, jarduera gehiago izateak diru sarrerak ere gehituko lituzke.

Horregatik guztiagatik, honako kontrol mozio hau aurkezten dugu:

KONTROL MOZIOA

1. Donostiako  Udalbatzak  Udal  Gobernuari  eskatzen  dio,  udal  autonomiari  jarraituz,  muga

ditzala animalien tratu etikoa bermatzen ez duten jarduerak udal instalazioetan.

2. Donostiako  Udalbatzak  Udal  Gobernuari  eskatzen  dio  jakinaraz  diezaiela  udal  taldeei

Ilunbeko zezen plazaren urte osoko erabilera sustatzeko egitea aurreikusten diren erreformei

buruz.

Sin.: Amaia Martin Garin,

Irabazi Donostia udal taldearen bozeramailea.


